
PROGRAMI EU4CULTURE 

Përtej plazheve ranore:
Zbuloni Thesaret Kulturore të Shqipërisë

EU4Culture është një nga programet më të mëdha 
të trashëgimisë kulturore, i financuar nga Bashkimi 
Evropian. Ai zbatohet nga Agjencia e Kombeve të 
Bashkuara për Shërbimet e Projekteve (UNOPS) 
në Shqipëri, në bashkëpunim të ngushtë me 
Ministrinë e Kulturës. Buxheti i tij është 40 milionë 
euro dhe, objektivi i tij kryesor, është restaurimi 
dhe rigjallërimi i 24 siteve të trashëgimisë 
kulturore, që u dëmtuan gjatë tërmetit shkatërrues 
të vitit 2019. Qëllimi i programit përfshin ruajtjen 

SHPËRNDARJA E SITEVE

dhe përmirësimin e infrastrukturës, si dhe pajisjen 
e dhjetë siteve me mjete moderne dhe burime 
multimediale. 
Përveç restaurimit, EU4Culture ndihmon 
në transformimin e muzeve dhe siteve të 
trashëgimisë kulturore në qendra arsimore 
bashkëkohore. Kjo përfshin integrimin e qasjeve 
narrative dhe metodave moderne të interpretimit 
si mjetet e realitetit virtual dhe të shtuar, 
projeksionet interaktive dhe teknologji të tjera 

të fundit, për të pasuruar përvojën e vizitorëve. 
Këto përmirësime, synojnë t’i bëjnë vendet 
kulturore më tërheqëse për vizitorët, duke nxitur 
ekonominë lokale nëpërmjet një sektori më të 
gjallë të turizmit kulturor. 
Për më tepër, përmes zhvillimit të planeve 
të biznesit dhe menaxhimit të trashëgimisë 
kulturore, programi siguron gjenerimin afatgjatë 
të të ardhurave të siteve të trashëgimisë 
kulturore, bazuar në zgjerimin e funksioneve 

dhe shërbimeve të tyre. EU4Culture gjithashtu, 
mbështet zhvillimin socio-ekonomik të 
komuniteteve lokale, duke promovuar zanatet 
tradicionale dhe nismat e turizmit kulturor përmes 
programit të granteve. 
Ndërsa disa nga ndërhyrjet e EU4Culture janë 
finalizuar, të tjerat janë në vazhdim. Vendet 
ndodhen në disa qytete, duke përfshirë: Tiranën, 
Mirditën, Krujën, Durrësin, Kurbinin, Kavajën, 
Rrogozhinën.

Tirana

Durrës

MirditaLezha

Kurbin

Kruja

Kavaja

 Rrogozhina

Tirana

Tirana, kryeqyteti i gjallë i 
Shqipërisë, mishëron zhvillimin 
dinamik që ka përjetuar vendi 
gjatë 30 viteve të fundit. Rrugët 
e gjalla të qytetit, shfaqin 
një përzierje magjepsëse 
të ndikimeve historike dhe 
moderne, duke krijuar një 
atmosferë unike dhe dinamike. 
Tirana është shtëpia e disa 
siteve të trashëgimisë kulturore 
që, ose janë restaururar 
ose janë në fazë restaurimi 
aktualisht, në kuadër të 
programit EU4Culture.

TEATRI KOMBËTAR I KUKULLAVE

I ndërtuar në vitin 1924, Teatri aktual 
Kombëtar i Kukullave, fillimisht, ishte 
menduar të strehonte Klubin e Oficerëve. 
Megjithatë, për shkak të mungesës së 
një hapësire alternative grumbullimi, 
godina priti Kuvendin e parë shqiptar. Pas 
kryerjes së funksioneve të ndryshme ndër 
vite, në vitet 1960, godina u shndërrua 
në Teatrin Kombëtar të Kukullave, rol që 
vazhdon ta përmbushë edhe sot e kësaj 
dite. Teatri Kombëtar i Kukullave, qëndron 
si një pikë referimi e rëndësishme në 
Tiranë, duke shërbyer si një qendër 
kulturore për fëmijë, e ngulitur thellë në 
kujtimet e disa brezave të shqiptarëve. 
Ndërtesa po i nënshtrohet punimeve 
restauruese në kuadër të programit 
EU4Culture. Me përfundimin e tyre, Teatri 
Kombëtar i Kukullave do t’i nënshtrohet 
një përmirësimi të plotë, duke e përafruar 
atë me standardet bashkëkohore të 
performancës audio-vizuale. Ai do të ketë 
një skenë dhe auditor multifunksional.

MOZAIKU NË FASADËN E 
MUZEUT HISTORIK KOMBËTAR

MUZEU HISTORIK KOMBËTAR

Mozaiku ikonë në fasadën e Muzeut 
Historik Kombëtar, konsiderohet si një nga 
shembujt më të mirë të realizmit socialist 
të vonë shqiptar. Krijuar në vitin 1981, ai 
paraqet etapa të rëndësishme në historinë 
e vendit, që nga lashtësia deri në epokën 
komuniste, në sipërfaqen e tij prej 565 
m2. Kompozimi i ndërlikuar i mozaikut, 
është punuar nga artistë të njohur të 
kohës, duke përfshirë Vilson Kilicën, 
Josif Drobonikun, Agim Nebiun, Anastas 
Kostandinin dhe Aleksandër Filipin. Ai u 
restaurua gjatë periudhës 2021-2023, 
nga ekipi EU4Culture me mbështetjen e 
autorëve të tij origjinalë.

Rinovimi i ardhshëm i muzeut, do të 
përqendrohet në projektin e sapo 
zhvilluar për rindërtimin, restaurimin dhe 
ekspozimin muzeor të tij. Zbatimi i këtij 
projekti, i zhvilluar si pjesë e programit 
EU4Culture, do të kryhet në bashkëpunim 
të ngushtë ndërmjet UNOPS-it dhe 
Ministrisë së Ekonomisë, Kulturës dhe 
Inovacionit. UNOPS-i do të marrë një rol 
udhëheqës në detyra të tilla si paketimi 
i objekteve, konsolidimi strukturor, 
riparimi i çatisë dhe restaurimi i fasadave. 
Ndërkohë, Ministria e Ekonomisë, Kulturës 
dhe Inovacionit, do të përqendrohet 
në rikonceptimin e linjave muzeale dhe 
ndërtimin e një pavijoni të ri brenda 
oborrit.

GODINA E ISH-TË PËRNDJEKURVE

“Godina e ish-të përndjekurve” në 
Tiranë, u ndërtua në vitet 1930 për 
të strehuar Ambasadën e Italisë në 
Shqipëri. Më vonë, ndërtesa u zgjerua 
për të strehuar Shtabin e Veteranëve të 
Luftës dhe disa shoqata ndërkombëtare 
të miqësisë me vende të ndryshme. 
Përmasat dhe dekorimet në fasadë, 
pasqyrojnë përdorimin e historicizmit, 
duke u frymëzuar për dizajnin e saj nga 
arkitektura klasike. Restaurimi i kësaj 
godine të rëndësishme, u krye nga ekipi 
EU4Culture dhe përfundoi në vitin 2023.

QENDRA “SOTIR KOLEA”
E BIBLIOTEKËS KOMBËTARE

Qendra “Sotir Kolea”, ka shërbyer 
prej kohësh si “Aneks” i Bibliotekës 
Kombëtare, ku strehohen disa qindra 
mijëra libra, veçanërisht ato të 
konfiskuara gjatë regjimit komunist. Ajo 
mban emrin e një figure me ndikim në 
kulturën shqiptare, kreut të Bibliotekës 
Kombëtare, nga viti 1928 deri në 
vitin 1937, i cili kontribuoi ndjeshëm 
në hedhjen e themeleve të artit të 
bibliotekës në Shqipëri. Në vitin 2023, 
programi EU4Culture e pajisi qendrën 
me teknologjinë më të fundit, duke 
mundësuar ruajtjen, restaurimin dhe 
aksesin online të librave.

+++

Portali AORTAS, i zhvilluar nga OJF-ja 
Smart Processes Institute në kuadër 
të programit të granteve EU4Culture, 
përmban informacione të dobishme 
për monumentet e Tiranës, artizanët 
dhe zejtarët e saj dhe burime të tjera të 
vlefshme turistike kulturore.

SCAN PËR WEBSITE

Mirdita

E lokalizuar në veri të 
Shqipërisë, Mirdita është e 
famshme për peizazhet e 
saj piktoreske, trashëgiminë 
e pasur kulturore, traditat 
shekullore dhe kuzhinën e 
veçantë.

KISHA E MANASTIRIT TË RUBIKUT

Kisha e Manastirit të Rubikut, ishte e para 
nga shumë pasuri kulturore dhe thesare 
historike të Shqipërisë, që u restauruan në 
kuadër të programit EU4Culture. Kjo kishë e 
mrekullueshme, dëshmon për një histori të 
pasur, me disa nga pjesët e saj të mbetura që 
datojnë që në shekullin XIII. Pas përfundimit 

me sukses të punimeve restauruese të kishës, 
hapi i radhës vendimtar, do të jetë konservimi i 
pikturave murale të saj, të cilat janë aktualisht 
në një gjendje mjaft të keqe. Veçanërisht, 
mbishkrimet në këto piktura, që datojnë në 
vitin 1272, ofrojnë informacion të vlefshëm për 
vjetërsinë dhe rëndësinë e kishës.

+++

Faqja e internetit Rruga 
Kulturore e Mirditës, e 
zhvilluar nga OJQ-ja CEAPAL 
në kuadër të programit 
të granteve EU4Culture, 
përmban itineraret e Mirditës, 
këshilla për vizitorët dhe 
informacione rreth siteve të 
trashëgimisë kulturore.

+++

Platforma, e zhvilluar nga OJQ-ja Tek 
Bunkeri me mbështetjen e programit të 
granteve EU4Culture, përmban regjistrime 
të historive të treguara nga ish-të burgosur 
politikë nga Spaçi, Shqipëri, gjatë regjimit 
komunist. Këto regjistrime plotësojnë një 
ekspozitë me 49 skulptura portretesh të 
ish-të burgosurve politikë, të krijuara nga 
Kristian Zara.

SCAN PËR WEBSITE SCAN PËR WEBSITE

Kruja

I ndodhur 600 metra mbi 
nivelin e detit, midis maleve të 
thepisura dhe lumit të Ishmit, 
qyteti shekullor i Krujës, rrëfen 
në heshtje historinë e gjallë 
dhe shpirtin e qëndrueshëm të 
kombit. E njohur për kështjellën 
e saj mesjetare, një faltore fetare 
dhe pazarin e gjallë, Kruja fton 
vizitorët të zbulojnë një përzierje 
frymëzuese të historisë së pasur, 
trashëgimisë arkitekturore dhe 
traditës kulturore.

MUZEU ETNOGRAFIK I KRUJËS

Muzeu Etnografik Kombëtar i Krujës, shpalos 
rrëfimin e zakoneve dhe traditave shqiptare ndër 
shekuj. E lokalizuar në një rezidencë origjinale 
osmane të shekullit të 18-të dhe e zbukuruar 
me afreske origjinale të vitit 1764, dikur ishte në 
pronësi të familjes së pasur Toptani. 

Muzeu zbulon luksin dhe vetëmjaftueshmërinë 
e familjes, e cila prodhonte vetë ushqimin, 
pijen, lëkurën dhe vajin e ullirit. Aktualisht, po i 
nënshtrohet restaurimit në kuadër të programit 
EU4Culture, që synon jo vetëm ruajtjen e shtëpisë 
historike ku ndodhet muzeu, por edhe rritjen 
e qëndrueshmërisë së saj ndaj fatkeqësive të 
mundshme natyrore. 

Të gjitha artefaktet u trajtuan me kujdes gjatë 
gjithë procesit të konservimit, në përputhje me 
standardet bashkëkohore muzeale. Ekspozitat 
e muzeut janë rikonceptuar dhe narrativat 
që qëndrojnë pas artefakteve jane zgjeruar 
nëpërmjet një larmie produktesh të integruara 
multimediale, ku përfshihen udhërrëfyes audio, 
mure interaktive, përvoja të realitetit virtual dhe 
më shumë.

URA E KURCAJT

Në mungesë të burimeve të përcaktuara 
historike, studiuesit besojnë se Ura e Kurcajt 
është ndërtuar në shekullin XVIII, kur u ndërtuan 
shumë ura të reja në të gjithë Shqipërinë për 
të lidhur qendrat kryesore tregtare. Ndodhet 
në lumin Zezë në fshatin Kurcaj dhe ishte pjesë e 
një rruge të hershme karvanesh midis Krujës dhe 
Tiranës përmes Mukjes dhe Zallherrit. 

+++

Platforma digjitale “Artizanët midis së kaluarës 
dhe së ardhmes”, e zhvilluar nga OJQ-ja 
Progress Foundation në kuadër të programit të 
granteve EU4Culture, përmban informacione 
për artizanët vendas dhe zanatet e tyre.

SCAN PËR WEBSITE

+++

Faqja e internetit Kruja COOLtour, e zhvilluar nga 
OJQ “Partnerë për Fëmijët” me mbështetje nga 
programi i granteve EU4Culture, përmban një hartë 
ecjeje që përfshin dhjetë pika interesi. Gjithashtu 
ofron një përvojë të realitetit të shtuar (AR) për këto.

SCAN PËR WEBSITE

Në vitin 1984, ura u shpall monument kombëtar 
i kategorisë së parë dhe mbrohet si dëshmi 
historike e arritjeve inxhinierike të kohës së saj. 
Sot, ura është një vend i trashëgimisë historike 
dhe kulturore, që lidh rrugët vendore për ecje dhe 
që mund të vizitohet vetëm në këmbë. Ura pësoi 
dëmtime të mëdha gjatë tërmetit të vitit 2019 dhe 
restaurimi i saj përmes programit EU4Culture, u 
finalizua në fillim të vitit 2023.

Durrës

Si qyteti i dytë më i madh në 
Shqipëri, Durrësi ndërthur 
lehtësisht historinë, kulturën dhe 
bukurinë natyrore të bregdetit 
të Adriatikut. Si një nga qytetet 
portuale më të vjetra dhe më 
të rëndësishme në Ballkan, 
Durrësi ofron një shumëllojshmëri 
eksperiencash për udhëtarët dhe 
adhuruesit e historisë. Me një 
histori që daton gati 3000 vjet 
më parë, qyteti ofron një sërë 
monumentesh dhe zonash të 
trashëgimisë kulturore. Disa prej 
tyre janë restauruar ose aktualisht 
po i nënshtrohen restaurimit në 
kuadër të programit EU4Culture.

MUZEU ARKEOLOGJIK

Muzeu Arkeologjik i Durrësit është më i 
madhi në vend, me një koleksion të madh 
prej mbi 3000 artefaktesh të zbuluara nga 
gërmimet e shumta arkeologjike në, dhe 
përreth vendit antik të Dyrrhachium-it. 

Ky koleksion, ofron një pamje 
gjithëpërfshirëse të zhvillimit të qytetit 
gjatë antikitetit të vonë dhe periudhës 
mesjetare. Aktualisht, Muzeu është 
duke u rinovuar në kuadër të programit 
EU4Culture dhe do të shndërrohet në 
një qendër moderne arsimore. Muzeu i 
riprojektuar, do t’u mundësojë vizitorëve 
të zhyten dhe të përjetojnë historinë e 
lashtë përmes tregimeve klasike dhe 
teknologjisë së lartë, realitetit virtual dhe 
mjeteve multimediale. 

Vizitorët do të ecin përgjatë rrugëve 
të riprojektuara të ekspozitës, do të 
admirojnë thesaret e reja të zbuluara 
gjatë ekspeditave të fundit arkeologjike 
nënujore dhe do të mblidhen për ngjarje 
dhe shfaqje kulturore në një hapësirë 
urbane në natyrë tërësisht të rinovuar.

KULLA VENECIANE

Kulla Veneciane është një nga strukturat më 
interesante dhe më të bukura historike mbrojtëse në 
Durrës. Është pjesë përbërëse e kalasë bizantine të 
Durrësit, e shpallur monument kulture i kategorisë 
së parë. Dikur konsiderohej si një nga strukturat më 
të frikshme mbrojtëse përgjatë bregut perëndimor 
të detit Adriatik. Kalaja e sotme, i ka rrënjët në 
përpjekjet fillestare të ndërtimit të perandorit 
bizantin Anastasius I (491-518), me origjinë nga 
Durrësi (Dyrrachium-i i lashtë). E ndërtuar mbi 
rrënojat e kullës bizantine rreth shekullit XV, Kulla 
Veneciane u fortifikua me topa për të mbrojtur 
qytetin nga deti.

E ndërtuar posaçërisht për t’u armatosur me artileri, 
ajo shërbente si pikë kyçe vrojtimi për të vëzhguar 
zonën përreth. Gjatë periudhës së viteve 2022-
2023, Torra Veneciane u rinovua dhe u shndërrua 
në Qendrën e parë të Interpretimit të Trashëgimisë 
Kulturore shqiptare, dhe tashmë u jep mundësinë 
vizitorëve që të eksplorojnë ngjarjet dhe vendet 
historike nëpërmjet mjeteve moderne digjitale 
dhe multimediale. Këtu përfshihen kufjet VR, 
udhërrëfyesit audio, projeksionet multimediale 
në kubenë e kullës dhe aktivitete të tjera, të cilat 
gërshetojnë argëtimin me historinë e lashtë të 
qytetit, të parë nga një këndvështrim më i thellë.

HAMAMI

Hamami i Durrësit është një nga dhjetë 
hamamet e mbijetuar në Shqipëri, i cili 
pasqyron trashëgiminë pesëshekullore 
të sundimit osman në vend. I ndërtuar në 
shekullin e XVIII, ndodhet në juglindje të 
qytetit mesjetar, pranë bulevardit modern të 
Epidamnit. I pozicionuar vetëm disa qindra 
metra larg paraardhësit të tij të lashtë, 
banjave romake, hamami kreu funksionin e tij 
të parë deri në fund të shekullit XIX. 

Në fillim të viteve 2000, ai pësoi disa ndryshime 
për t’u shndërruar në një kafene, e cila funksionoi 
si e tillë për disa vite. Pas mbylljes, Hamami u 
përball me dëmtime të rënda gjatë tërmetit të vitit 
2019, duke e bërë atë një prioritet për ndërhyrje 
në kuadër të programit EU4Culture. Restaurimi 
synon të ringjallë këtë vend historik, dhe pas 
përfundimit të tij, vizitorët do të kenë mundësinë 
të eksplorojnë dhe të kuptojnë rëndësinë dhe 
dobinë e këtyre strukturave unike.



34 35

KALAJA E ISHMIT

E ndërtuar ndërmjet viteve 1572 dhe 1574, 
Kalaja e Ishmit dikur kishte një rol kyç si 
bastioni strategjik i mbrojtjes osmane. E 
pozicionuar me pamje nga fusha e Ishmit, 
vargmalet Krujë-Dajt, deltën e lumit të 
Ishmit, Kepin e Rodonit dhe një pjesë të 
bregut të detit Adriatik, kalaja luajti një rol 
vendimtar në vëzhgimin e rrugëve dhe 
parandalimin e tregtisë së paligjshme 
me Republikën e Venedikut. Punimet për 
rinovimin e kalasë në kuadër të programit 
EU4Culture, u kryen në vitin 2023.

KISHA E SHËN NDOJIT NË RODON

Kisha e Shën Ndojit në Kepin e Rodonit, 
përbën një model të rrallë arkitekturor, duke 
ndërthurur stilet bizantine dhe rajonale. 
E lidhur fillimisht me një manastir bizantin 
kushtuar Shën Mërisë, i cili sipas të dhënave 
që datojnë në vitin 1418 ndodhej aty pranë, 
kisha fillimisht kishte një stil arkitekturor 
romano-gotik. Dokumentet e mëvonshme të 
vitit 1599, tregojnë se përkushtimi i manastirit, 
u zhvendos te Shën Ndoj i Padovës, ndikuar 

nga Kisha e Shenjtë Katolike Romake, veçanërisht 
nga Urdhri Françeskan. Si kisha ashtu edhe 
manastiri, mbetën në përdorim deri në vitin 1852, 
kur një tërmet i fuqishëm shkatërroi kompleksin, 
duke e lënë atë në rrënoja deri në vitin 1978. 
Restaurimi i kryer në vitin 2000, solli një rindërtim 
të pjesshëm të kishës. Megjithatë, struktura nuk 
i përballoi goditjet e tërmetit të vitit 2019, duke 
sjellë restaurimin e saj në kuadër të programit 
EU4Culture në vitin 2022.

MUZEU ETNOGRAFIK
I DURRËSIT

Muzeu Etnografik i Durrësit, ndodhet 
në banesën ku aktori i shquar shqiptar 
i fillimshekullit XX, Aleksandër Moisiu, 
kaloi vitet e fëmijërisë. E ndërtuar në 
shekullin XIX, kjo ndërtesë përfaqëson 
modelin e vetëm të mbetur të një banese 
historike dykatëshe me verandë të hapur 
në Durrës. Kur ishte funksional, muzeu 
ekspozoi objekte tradicionale shtëpiake, 
pëlhura të qëndisura me detaje prej 
fijesh ari dhe artefakte bakri, që ilustrojnë 
traditat jetëgjata shqiptare. Një pjesë e 
dedikuar e muzeut, nderonte Aleksandër 
Moisiun. Fatkeqësisht, struktura pësoi 
dëmtime të konsiderueshme strukturore 
gjatë tërmetit të vitit 2019. Ndërtesa është 
planifikuar të restaurohet në kuadër të 
programit EU4Culture dhe funksioni i 
saj në të ardhmen, do të përcaktohet 
nga Ministria e Ekonomisë, Kulturës dhe 
Inovacionit dhe Bashkia e Durrësit.

Një faqe interneti dedikuar shtegut kulturor 
Dyert e vjetra të Durrësit, u zhvillua nga OJQ-
të Durrësi Aktiv dhe MuZEH Lab në kuadër të 
programit të granteve EU4Culture. Me origjinë 
nga shekujt XIX dhe XX, çdo derë zbulon histori 
të veçanta familjare, duke pasuruar më tej 
historinë narrative të qytetit antik:
of the ancient city.

Portali online Rinia Shqiptare - E Ardhmja 
e Trashëgimisë Kulturore, i zhvilluar nga 
OJQ-ja TED Center në kuadër të programit 
të granteve EU4Culture, ofron informacione 
për artefakte arkeologjike, manuale, 
broshura dhe objekte të trashëgimisë 
kulturore të qytetit të Durrësit.

Kurbin

Rajoni i Kurbinit, i rrethuar 
nga lumi Mat në veri, lumi i 
Drojës në jug, mali i Trodhnës 
në lindje dhe deti Adriatik 
në perëndim, karakterizohet 
nga një pasuri traditash 
kulturore. Veçanërisht, rajoni 
karakterizohet nga këngë të 
veçanta patriotike, dasmash 
dhe popullore, si dhe kostume 
unike tradicionale.

ISH-ARQIPESHKVIA E DURRËSIT 
NË DELBNISHT

Sipas të dhënave historike të 
disponueshme, godina u ndërtua fillimisht 
në vitin 1905 dhe shërbeu si manastir. 
Përgjatë historisë së saj, aty u pritën figura 
të shquara, duke përfshirë priftërinjtë dhe 
patriotët Dom Nikollë Kaçorri, Rafaelo 
D’Ambrozio dhe Prend Bardhi. Ndërtesa iu 
nënshtrua një sërë transformimesh përgjatë 
viteve. 

Në vitin 1914 mori flakë, dhe u braktis për 
gati tre dekada. Më pas, për një kohë të 
shkurtër, shërbeu si shkollë fillore lokale, 
dhe u ndoq nga vite të tëra pakujdesie 
dhe shkatërrimi. Në vitin 2015, ndërtesa 
u emërua monument kulture i kategorisë 
së dytë dhe iu nënshtrua restaurimit 
të pjesshëm, ndonëse puna nuk u 
përfundua kurrë. Në vitin 2019, ndërtesa 
pësoi dëmtime të rënda nga një tërmet 
shkatërrues dhe u restaurua në kuadër të 
programit EU4Culture në vitin 2023.

RRËNOJAT E KISHËS SË SHËN MËRISË

Të dhënat historike nga Theodor Ippen, 
një diplomat austriak, i cili eksploroi 
rajonin në shekullin XIX, tregojnë se kisha 
ishte një nga më të mëdhatë dhe më të 
shquarat gjatë periudhës mesjetare në 
Shqipëri. 

Data e saktë e ndërtimit të kishës është 
e paqartë, për shkak të mungesës së 
dokumenteve apo mbishkrimeve të 
besueshme historike. Të dhënat e Ippen-
it, tregojnë se kisha ishte në gjendje 
rrënimi që në atë kohë. Aktualisht, po i 
nënshtrohet punimeve restauruese në 
kuadër të programit EU4Culture.

Lezha

Nga pikëpamja gjeografike dhe 
mjedisore, Lezha përbëhet nga 
një mori mrekullish natyrore, ku 
malet, fushat, pyjet, monumentet 
arkeologjike dhe historike, 
lagunat dhe deti, formojnë një 
bashkësi të jashtëzakonshme.

KALAJA E LEZHËS 

Kalaja e Lezhës ndodhet në qytetin e 
Lezhës, në veriperëndim të vendit dhe 
është një nga kalatë më të vjetra në 
Shqipëri. E pozicionuar në majë të një 
kodre, kalaja ofron një pamje mahnitëse të 
fushave përreth. 

Të dhënat arkeologjike dhe punimet 
restauruese në muret fortifikuese të qytetit, 
dëshmojnë vërtetësinë e gjurmëve të jetës 
qytetare në Lissus (Lezhë), që datojnë në 
shekullin IV para Krishtit, me një vazhdimësi 
të palëkundur deri në Mesjetë. Kalaja, 
në formën e saj aktuale, pasqyron një 
kombinim të shumë shtresave të ndërtimit 
gjatë mijëra viteve. 

Teksa kalaja është mjaft e madhe dhe 
kërkon konservim të vazhdueshëm, një 
pjesë e murit verior ka pësuar dëmtime në 
dekadat e fundit, të cilat u përkeqësuan 
nga tërmeti i vitit 2019. Kjo pjesë në veçanti, 
është vendosur të konsolidohet në kuadër 
të programit EU4Culture. 

Në afërsi të kalasë, vizitorët mund të 
eksplorojnë disa nga pikat interesante më 
të njohura të qytetit, duke përfshirë Muzeun 
Historik, Monumentin e Skënderbeut, etj.

Kavaja 

Rajoni i Kavajës krenohet me 
historinë e lashtë dhe njihet 
që prej antikitetit si një qendër 
zejtarie dhe tregtie, tipar që 
ka rezistuar ndër shekuj. Sipas 
legjendave vendase, në kohët 
e lashta, territori ka qenë i 
banuar nga fisi ilir i Taulantëve, 
të cilët kanë pasur një rol të 
rëndësishëm në historinë e 
shtetit ilir. Mbretërit me origjinë 
taulante, si Glaukia, Monuni dhe 
Mytili, lanë gjurmë në zonë, 
siç dëshmohet nga tregimet 
historike.

MUZEU ETNOGRAFIK I KAVAJËS

Muzeu Etnografik i Kavajës, përfaqëson 
më së miri arkitekturën, stilin e jetesës 
dhe ekonomitë e zonës, nëpërmjet një 
modeli unik të një shtëpie tradicionale të 
shekullit XIX, e ruajtur në gjendje thuajse 
autentike. Fatkeqësisht, banesa pësoi 
dëmtime të rënda në tërmetin e vitit 2019 
dhe aktualisht po i nënshtrohet restaurimit 
në kuadër të programit EU4Culture. 
Krahas restaurimit të ndërtesës, ekspozitat 
e muzeut po rikonceptohen, duke 
ekspozuar 810 artefakte të muzeut nga 
i gjithë rajoni. Këto objekte u paketuan 
dhe u ruajtën në mënyrë të sigurt gjatë 
procesit të konservimit. Muzeu do t’u 
ofrojë vizitorëve një përvojë unike, 
duke i lejuar ata të eksplorojnë historinë 
përmes ekspozitave të rikonceptuara 
dhe narrativave tërheqëse, të pasuruara 
me mjete dhe përmbajtje bashkëkohore 
multimediale.

+++

Broshura digjitale Fije Balte, e 
zhvilluar nga OJQ-të Help in Albania 
dhe Fondacioni Gjirokastra, në 
kuadër të programit të granteve 
EU4Culture, përfshin historinë e 
artizanatit të Kavajës dhe ofron 
informacion praktik mbi bizneset 
aktuale të artizanëve, si dhe detaje 
rreth Muzeut Etnografik.

Faqja e internetit Promokult, e 
zhvilluar nga OJQ-ja Qendra 
Shqiptare për Zhvillimin e Familjes 
(ACFD), në kuadër të programit 
të granteve EU4Culture, u ofron 
vizitorëve një tur 360 gradë në zonat 
kulturore të Kavajës.

Shikoni videot për skulptoren e 
parë femër në Shqipëri, znj. Kristina 
Koljaka, si dhe këngët dhe vallet 
tradicionale të Kavajës, krijuar 
nga OJQ Qendra për Zhvillimin e 
Komunitetit (CDC) me mbështetjen e 
programit të granteve EU4Culture.

Shikoni videot e krijuara nga Instituti 
i Kërkimeve Urbane, Kube Studios, 
Help Albania dhe Fondacioni 
Gjirokastra, të mbështetura nga 
programi i granteve EU4Culture. 
Këto video, shfaqin zanatet 
tradicionale nga Kavaja, duke 
përfshirë qeramikën, enë bakri, 
punime me gjilpërë dhe qilima.

Rrogozhina 

E lokalizuar në Ultësirën 
Perëndimore, Rogozhina 
është shtëpia e kalasë së 
mrekullueshme të Bashtovës. 
Kjo zonë e qetë bregdetare, 
u ofron turistëve një mundësi 
për të eksploruar bukurinë e 
saj natyrore, për t’u zhytur në 
mënyrën tradicionale të jetesës 
dhe për të eksploruar Parkun 
Kombëtar të Divjakës, Luginën 
e Karavastasë në afërsi të saj.

KALAJA E BASHTOVËS

Kalaja e Bashtovës u ndërtua në shekullin XV, për 
të lehtësuar tregtinë nën sundimin venedikas. 
Ndryshime të tjera u bënë në të njëjtin shekull 
pas pushtimit osman, duke vazhduar deri në fillim 
të shekullit XVI. Ndër të tjera, këto ndryshime 
përfshinin shtimin e kateve shtesë për ushtrinë 
dhe ndërtimin e një xhamie.
Një nga ndërhyrjet kryesore, përfshinte rindërtimin 
e pjesës perëndimore të kalasë, e dëmtuar rëndë 
nga erozioni i terrenit të shkaktuar nga vërshimet 
e ujit. E pozicionuar në një terren tërësisht të 

rrafshët, afërsisht 2 km nga fshati Vilë-Bashtovë, 400 
m në veri të lumit Shkumbin dhe rreth 3-4 km në veri 
të grykëderdhjes së lumit Shkumbin, kalaja u ofron 
vizitorëve pamje panoramike të vijës bregdetare nga 
gjiri i Durrësit deri në Divjakë nga muret e saj. Muret e 
fortifikimit pësuan dëmtime gjatë tërmetit të vitit 2019 
dhe aktualisht po i nënshtrohen restaurimit në kuadër 
të programit EU4Culture. Pas përfundimit, pjesët e 
përcaktuara të mureve do të jenë të aksesueshme 
dhe vizitorët do të mund të shohin zbulime të reja 
nga gërmimet arkeologjike brenda mureve të kalasë.

Faqja e internetit Rrugët Kulturore 
3E, e zhvilluar nga OJQ-ja Instituti 
i Politikave Publike dhe Private 
(IP3) në kuadër të programit të 
granteve EU4Culture, promovon 
zonat e Durrësit, Krujës, Kavajës dhe 
Rrogozhinës, duke ofruar destinacione 
tërheqëse për turizmin kulturor, 
duke theksuar vlerat e trashëgimisë 
kulturore, historisë së pasur, traditave 
lokale, mjeshtërisë unike dhe ushqimit 
tradicional.

+++

Platforma online Rrugët për 
Kulturë, e zhvilluar nga OJQ-ja 
AULEDA - Agjencia e Zhvillimit 
Ekonomik Lokal, në kuadër të 
programit të granteve EU4Culture, 
promovon katër rrugë të reja 
me pika interesante kulturore 
dhe natyrore (turizëm kulturor, 
ekoturizëm, agroturizëm, hiking 
etj.) në Kavajë dhe Rrogozhinë.

EU4Culture mbështet zhvillimin socio-ekonomik 
të komuniteteve lokale, duke promovuar zanatet 
tradicionale dhe nismat e turizmit kulturor përmes 
programit të granteve. 

Për të mësuar më shumë mbi aktivitetet dhe 
eventet tona të ardhshme, vizitoni faqen tonë të 
web-it dhe na ndiqni në rrjetet tona sociale.

